
shrIramaNalaharI

ஶ்ரீரமணலஹரீ

॥ நமோ ப⁴க³வதே ஶ்ரீமதே ரமணாய ॥
யதோ ஜந்மாத்³யஸ்ய ப்ரப⁴வதி ச ய:கூடநிலயோ
முதா³ யந்மாஹாத்ம்யம் ப்ரணிக³த³தி நித்யம் ஶ்ருதிக³ண: ।
ஶிவம் ஶுத்³த⁴ம் ஶாந்தம் நிரவதி⁴ஸுக²ம் ஸத்யமமலம்
பரம் வந்தே³ऽஹம் தத்கிமபி ரமணாக்²யம் சிதிமஹ:॥ 1॥
மதோ ஹ்ரு’த்பத்³மோஸாவருணகி³ரிராஜோऽகி²லபு⁴வோ
யத³ந்தஶ்சைதந்யம் ததி³ஹ ரமணோ த³க்ஷிணக³த: ।
ஸதாம் ஸர்வேஷாம் யோ ஹ்ரு’தி³ஹி ரமதே ஸ்வாத்மகலயா
நமஸ்தஸ்மை பூ⁴ம்நே ஹ்ரு’த³யரமணாயாநவரதம் ॥ 2॥
ஜட³ம் தே³ஹம் நஶ்யத்³க⁴டபடநிப⁴ம் சித்³விரஹிதம்
ததோ நாஹம் தத்³யந்ந ஹி ப⁴வதி ஸுப்தௌ ப்ரதிதி³நம் ।
அத: கோऽஹம் தத்த்வம் த்விதி வரதி⁴யாந்வேஷிதவத:
ஸத: ஸோऽஹம்ஸஸ்பூ²ர்திர்ஹ்ரு’த³ருணகி³ரௌ பா⁴தி ரமண:॥ 3॥
மந:ஸங்கல்போऽயம் த்ரிபு⁴வநமயோ த்³ரு’ஶ்யநிசயோ
மமைதே ஸங்கல்பா இதி ஶிததி⁴யாऽऽலோக்ய ஸததம் ।
அஹம் கோ வேத்யந்தர்ஹ்ரு’தி³ நிஜவிமர்ஶே பரிணதே
சிதா³நந்த:³ ஸோऽஹம் ஸ்பு²ரதி ப⁴க³வாம்ஸ்தத்ர ரமண:॥ 4॥
ஜராத்³யூர்மிவ்ராதாऽऽகுலவிஷமஸம்ஸாரஜலதே⁴-
ஸ்த்ரிதா⁴தப்தாஞ்ஜீவாந்நரம்ரு’க³க²கா³த்³யாந்கருணயா ।
ஸமுத்³த⁴ர்தும் ஶோணாசலதடநிவாஸீ கலியுகே³
ஸதா³நந்த:³ஸித்³தோ⁴ ஜயதி ரமணாக்²ய:ஸ ப⁴க³வாந் ॥ 5॥
அஹிம்ஸாஸித்³தா⁴ந்தப்ரணிஹிதத³யாத⁴ர்மஸயுஜாம்
யதீநாம் பௌ³த்³தா⁴நாம் ஜிநத³ஶவலாக²ண்ட³மதிநாம் ।
யிஶூபத்³ப⁴க்தாநாம் தத³நு ரமணேஶாந ப⁴க³வந்

ஶ்ரீரமணலஹரீ

ஜிநோऽஸி த்வம் பு³த்³த:⁴ க்ரமஶ இஹ ஹீஶாமஸிரஸி ॥ 6॥
குராநத்⁴யேத்ரீணாமிஹ ஜக³தி மோஹம்மத³கு³ரோ:
ஸமாக³ச்ச²ந்தீநாம் ஶமிதமநஸேஸ்லாமவிதி⁴த: ।
ப்ரஜாநாம் ஸம்ப்ராப்யம் யது³த பரமம் தை³வமுதி³தம்
கு²தா³சாலாஹஸ்த்வம் ரமணப⁴க³வந்ந்யோமதநுமந் ॥ 7॥
பதா³ர்தா²நூசே கௌ³தமமுநிவர: ஷோட³ஶதயா
கணாத³ஸ்ஸப்தைவேத்யவத³த³த²வைஶேஷிக ரு’ஷி: ।
பதா³ர்தா²நாமேஷாம் த்ரிகு³ணவிக்ரு’தாநாமணுபு⁴வாம்
பரம் பாரம் ப்³ரஹ்மம்ஸ்த்வமஸி ரமணாஶேஷரமண ॥ 8॥
அநாதீ³ ப்ரோக்தௌ ஹி ப்ரக்ரு’திபுருஷௌ விஶ்வஜநகௌ
யயோர்பே⁴த³ஜ்ஞாநாத்³ப⁴வதி மநுஜோ முக்தபுருஷ: ।
இத³ம் ஸாங்க்²யம் ஜ்ஞாநம் ஸமகத²யதா³தௌ³ து கபில-

ஸ்த்வமேவைதத்தத்த்வம் பரமமஸி கைவல்யரமண ॥ 9॥
அஹிப்⁴ராந்தீரஜ்ஜ்வாம் ரஜததி⁴ஷணா ஶுக்திபுடகே
ததை²வம் சித்³ரூபே நிரவதி⁴ஸுகே² விஶ்வகலநா ।
இதீத³ம் யத்தத்த்வம் பரமஸுக²த³ம் ஶாங்கரமதே
தத³த்³வைதம் தா⁴ம த்வமஸி ப⁴க³வத்பாத³ ரமண ॥ 10॥
ஜக³த்³ரங்கே³ சித்ரே லலிதபடமால்யாதி³லஸிதே
நடாஸ்த்வேதே ஸர்வே ஸ்த²லஜலக²கா:³ ப்ராணிநிவஹா: ।
மஹாமாயாऽஜா யா சபலசபலா ஸைவ ஸுநடீ ।
மஹாஸூத்ராசார்யோ ரமண ஸகலம் த்வம் ப்⁴ரமயஸி ॥ 11॥
த்வமக்³நிஸ்த்வம் ஸோமஸ்த்வமஸி பவநஸ்த்வம் ஜலமஸி
த்வமர்கஸ்த்வம் ப்ரு’த்²வீ வியத³பி மஹத்தாரகக³ண: ।
ததா² விஶ்வே தே³வாஸ்த்வமஸி வருணஸ்த்வம் ஸுரபதி-
ர்யமோ ருத்³ரோऽஸி த்வம் ரமண த⁴நதோ³ கீ³ஷ்பதிரஸி ॥ 12॥
ஜக³த்ஸ்ரஷ்டா ப்³ரஹ்மா ப⁴வஸி ப⁴க³வந் ஸ்ரு’ஷ்டிஸமயே
ஜக³த்த்ராதா விஷ்ணுஸ்த்வமஸி கில விஶ்வம்ப⁴ரவபு: ।
மஹாதே³வோऽஸி த்வம் நிகி²லப⁴வஸம்ஹாரவிப⁴வ-

ஸ்த்ரயோऽப்யேதே தே³வாஸ்தவ ரமண லீலாவிலஸிதா:॥ 13॥

ஶிவஸ்த்வம் ஶைவாநாம் ஹரிரஸி முகுந்தா³ங்கி⁴ஸுஹ்ரு’தா³ம்
ப⁴வாநீ ஶாக்தாநாம் க³ணபப⁴ஜகாநாம் க³ணபதி: ।
ரவிஸ்த்வம் ஸௌராணாமஸி ஹுதவஹஸ்த்வம் ஹி யஜதாம்
த்³விஜாநாம் ஸாவித்ரீ வத³ ரமண கிம் கிம் ந ப⁴வஸி ॥ 14॥
மணித்³வீபே நீபோபவநக³தசிந்தாமணிக்³ரு’ஹே
ஸமாஸீநா பாஶாங்குஶ வரப⁴யாபோஹநபு⁴ஜா ।
த்ரிணேத்ரா ரக்தாபா⁴ ஶஶத⁴ரகிரீடாऽதுலக்ரு’பா
ஸ்மிதாஸ்யா கிம் ந த்வம் ரமண பு⁴வநாதீ⁴ஶ்வரவதூ: ⁴ ॥ 15॥
பிதா பாதா நேதா த்வமஸி விஷமே ஸாத⁴நபதே²
ப்ரபோ⁴ மாதாऽஸி த்வம் ஹ்யநுபமத³யாமூர்திரமலா ।
கு³ருஸ்த்வம் சோத்³த⁴ர்தா ஸுக²ரஹித ஸம்ஸாரஜலதே⁴-
ஸ்த்ரிரூபோ பா⁴ஸி த்வம் ரமணப⁴க³வம்ஸ்தே பத³ஜுஷாம் ॥ 16॥
முமுக்ஷூணாம் மாந்யா த்வமஸி ப⁴க³வந்முக்திலதிகா
ஸுகே²ச்சூ²நாம் ந்ரூ’ணாம் த்வமஸி ஸுக²ஸோபாநபத³வீ ।
மகா²ஸக்தாநாம் த்வம் ஹ்யஸி விவ்ரு’தவைதாநகவிதி⁴-
ஸ்தபோநிஷ்டா²நாம் த்வம் ரமண மஹித:ஸித்³தி⁴மஹிமா ॥ 17॥
நிராகாரோऽபி த்வம் ப⁴வஸி விவிதா⁴காரவிப⁴வ-

ஸ்த்வமத்³வைதீ த்³வைதீ நநு லஸஸி விஶ்வாத்மகதநு: ।
த்வமேகோऽநேகாத்மா ஸ்பு²ரஸி நிகி²லாகாரருசிர:
ப்ரகாஶோऽத்³ரு’ஶ்யஶ்ச த்வமஸி ரமணாசார்ய ப⁴க³வந் ॥ 18॥
விராட³க்³நிர்விஶ்வஸ்த்வமஸி மஹஸா ஜாக்³ரதி ததா²
ஹிரண்யாந்த:ஸ்வப்நே ப⁴வஸி பவநஸ்தைஜஸ இதி ।
ஸுஷுப்தாவீஶஸ்த்வம் தி³நகரதநு: ப்ராஜ்ஞ உதி³த-
ஸ்துரீயே தா⁴ம்நி த்வம் ரமண ஹ்ரு’த³யே ஹ்யோமிதி பத³ம் ॥ 19॥
மநோ ந த்வம் பு³த்³தி⁴ர்ந ப⁴வஸி தயா நேந்த்³ரியக³ண-

ஸ்த்வஹங்காரோ ந த்வம் ப்ரக்ரு’திரஸி ந த்வம் ந விக்ரு’தி: ।
அவித்³யாऽநாதி³ஸ்த்வம் ந ப⁴வஸி ந த்³ரு’க்³த்³ரு’ஶ்யநிசய-
ஶ்சிதா³நந்த:³ஸத்யம் த்வமஸி பரமம் ப்³ரஹ்மரமண ॥ 20॥
வஸிஷ்டோ²நைவ த்வம் ப⁴வஸி ந ததா² கௌ³தமமுநி-
ர்ப⁴ரத்³வாஜோऽத்ரிஸ்த்வம் ந ஹி ப³ஹுமத: கௌஶிக உத ।

ந வா மாரீசஸ்த்வம் ஸுப⁴க³ ஜமத³க்³நிஸ்த்வமபி நோ
மஹ:ஸப்தர்ஷீணாமயி ரமண லோகோத்தரமஸி ॥ 21॥
கலேர்தோ³ஷாந்நாநாகலுஷமதிபாஷண்ட³கலிதே
வித⁴ர்மேऽஸ்மிந்விஶ்வே பிப³தி தவ வாக்யாம்ரு’தகணாந் ।
ஜநௌக: ⁴ ஸர்வோऽபி ஶ்ரவணப³லதஸ்த்ரு’ப்திமயதே
ப்ரபா⁴வ:ஸம்பூர்ணஸ்தவ ரமண ஜாக³ர்தி ஜக³தி ॥ 22॥
அஹோ த⁴ந்யேயம் தே ஜநநவஶதோ பா⁴ரதமஹீ
ஹ்யவாசீ தி³க்³த⁴ந்யா தவ பத³ஸரோஜாங்கநவஶாத் ।
ஶிவாகாரோ த⁴ந்யஸ்த்வருணகி³ரிருத்துங்க³ ஶிக²ரோ
மஹர்ஷே யத்ர த்வம் விஹரஸி ஸதாமாப்த ரமண ॥ 23॥
ஸுரா:ஸித்³தா:⁴ ஸாத்⁴யா யமநியமயுக்தா:ஸுதபஸ:

ஸுரர்ஷிப்³ரஹ்மர்ஷிப்ரப்⁴ரு’தய உதாந்யே ச யமிந: ।
முஹூர்தே ப்³ராஹ்மே து ஶ்ருதிமது⁴ரநாநாஸ்துதிபரா:
நமந்தி த்வாம் ப்³ரஹ்மந் ரமண கருணாபூர்ணஜலதே⁴ ॥ 24॥
ஸ்பு²ரச்சா²ந்திஜ்யோத்ஸ்நாதுலிதஶிவகைலாஸமஹிமா
லஸத்கைவல்யஶ்ரீஹஸிதஹரிவைகுண்ட²க³ரிமா ।
விராகை³ஶ்சர்யாபா⁴ஸுவிஜிதஸுதா⁴ஸாக³ரயஶா:
க்ரு’பாப்³தே: ⁴ ஶோணாத்³ரௌ ஜயதி ரமணஸ்யாஶ்ரமவர:॥ 25॥
கபோலே வாமே ஸ்வம் கரகமலமாதா⁴ய விமலே
ஶயாநஶ்சோத்தாநம் க்ஷிதிஜக³தநேத்ராப்³ஜயுக³ள: ।
ரு’ஷி: ஶாந்த: ஸோऽஹம்ஸ்பு²ரணபரமாநந்த³முதி³த:
ஶிவ: பூர்ண:ஸாக்ஷீ ஜயதி ரமண: ஶோணகடகே ॥ 26॥
ஸ்மிதம் வக்த்ரே ஶுப்⁴ரம் கரகமலமுத்³ரா ஸுக²கரீ
ஸ்வபா⁴வஸ்தௌ² பாதௌ³ நிஜஸஹஜபா⁴வஸ்தி²தமநா: ।
வஸாந: கௌபீநம் த⁴வளமவதூ⁴தாகி²லதமா:
பராத்மா ஶோணாத்³ரௌ ரமணப⁴க³வாந்பா⁴தி ப⁴யஹ்ரு’த் ॥ 27॥
கடாக்ஷக்ஷேபஸ்தே ஹரதி ஹ்ரு’த³யத்⁴வாந்தமகி²லம்
த³யாத்³ரு’ஷ்டி: பூர்ணா ப்ரகடயதி விஜ்ஞாநமிஹிரம் ।
த³தா³தீஷத்³தா⁴ஸ்யம் ப்ரணதமநுஜாயாத்மபத³வீ-
மமேயஸ்தே த⁴ந்யோ ரமணமஹிமா வாக³விஷய:॥ 28॥

ரகாரோऽக்³நிர்ப்³ரஹ்மந் த³ஹதி ஸஹஸா ஸஞ்சிதமலம்
மகாரஶ்சந்த்³ரோऽயம் ஹரதி தபநம் ஸிஞ்சதி ஸுதா⁴ம் ।
ணகாரஶ்சார்கோ ஹந்த்யலகு⁴ நிபி³டா³ஜ்ஞாநதிமிரம்
விபூ⁴திஸ்த்வந்நாம்நோ ஜயதி ரமணேஶாந ஜக³தி ॥ 29॥
ஸமுத்³த⁴ர்தும் லோகாந்கலிமலஹதாம்ஸ்தப்தஹ்ரு’த³யாந்
ஸுராணாம் ஸேநாநீ:ஸத³யமவதீர்ணஸ்த்வமது⁴நா ।
அவேக்ஷ்ய ப்ரத்யக்ஷம் ரமணப⁴க³வம்ஸ்த்வாமநுஜகௌ³

கவி: கண்டே²காவ்யோ க³ணபதிமுநிஸ்ஸூரிதிலக:॥ 30॥
ப்ரஸாதா³த்ஸம்ப்ரார்த்²யாத³பி ஸுரவரேப்⁴யஸ்தவ க்ரு’பாம்
பரம் மத்த்வா சி²த்த்வா த்ரு’ணமிவ நிஜாஜ்ஞாநநிக³ட³ம் ।
விநித்³ரஶ்சித்³ரூபே நிரவதி⁴ஸுகே² மஜ்ஜதி ஸுதீ:⁴
ஸ புண்யாநாம் மந்யே ரமண பரிணாம: பரகு³ரோ ॥ 31॥
அஸாரே ஸம்ஸாரே விஷயம்ரு’க³த்ரு’ஷ்ணாப்⁴ரமிததீ⁴-
ஶ்சரந்நாநாயோநௌ ப்ரப³லதரஸத்கர்மவஶத: ।
இதா³நீம் ஸம்ப்ராப்தஶ்சரணகமலம் தே ப⁴யஹரம்
மஹர்ஷே ப்³ரஹ்மர்ஷே ரமணப⁴க³வஸ்த்வம் ஹி ஶரணம் ॥ 32॥
ப²லாஸக்த:குர்வந்விவித⁴மநிஶம் கர்ம ப³ஹுதா⁴
ப்⁴ரமந்நாநாதீர்த²ம் பு⁴வி ப³த பட²ஞ்சா²ஸ்த்ரநிகரம் ।
அஶாந்த:ஸர்வத்ராவிதி³தநிஜரூபோऽஹமது⁴நா
ஶரண்யம் ப்ராப்தஸ்த்வாம் ரமணப⁴க³வம்ஸ்த்வம் ஹி ஶரணம் ॥ 33॥
ஜபந்நாநாமந்த்ராந்த்ஸ்தவமபி ஸுராணாம் விரசயந்
லிக²ந்யந்த்ராம்ஸ்தாந்த்ரம் மதமபி விஶந்வைதி³கமுத ।
ஸ்வரூபாஜ்ஞாநேந ப்ரப³லதமஸாச்சா²தி³தமதி-
ஸ்த்வயாபா⁴ஸாம் தா⁴ம்நா ஸத³யமவலோக்யோऽஹமது⁴நா ॥ 34॥
மஹாமோஹேநாஹோ விஷமவிஷயாநேவ ப⁴ஜத:
ஸ்வதத்த்வாவஸ்தா²நம் த்யஜத உத³யே து³ர்லப⁴தமம் ।
விஹாயாந்தர்த்³ரு’ஷ்டிம் ப³ஹிரவிரதம் தா⁴வத இஹ
ப்ரபோ⁴ க்ஷந்தவ்யம் மே ரமண சபலஸ்யாபசரிதம் ॥ 35॥
த்ரயீ ஜ்ஞாநம் யோக³ஸ்த்விதி விதி³தமார்க³த்ரயபரா

யதே²ச்ச²ம் க³ச்ச²ந்து ஸ்வருசிமநுஸ்ரு’த்யாத்ர மநுஜா: ।
அஹம் து த்வத்பாதா³ம்பு³ஜஶரணதீ³க்ஷாவிமலதீ⁴-
ர்ஜக³த்ஸர்வம் லோகே ரமணப⁴க³வந்ஸ்வப்நஸத்³ரு’ஶம் ॥ 36॥
பத:²ஸர்வாந்ஹித்வா ப்⁴ரமணபரிதப்த: ஶ்ரமயுத:
ப்ரபந்நோऽஹம் ப⁴க்த: பத³ஸரஸிஜம் தே ஹ்யப⁴யத³ம் ।
ஶரண்ய: ஶக்தோ மாம் ரமணப⁴க³வந்நோத்³த⁴ரஸி சே-
த்த்வத³ந்யம் கம் லோகே ஶரணமது⁴நா யாமி கத²ய ॥ 37॥
நிப³த்³த⁴ம் ஹ்ரு’த்³க்³ரந்தி²ம் மம ஸபதி³ஸம்பே⁴த³ய விபோ⁴
ஸமஸ்தம் ஸஞ்சி²ந்தி⁴ த்வமத² ப⁴க³வந் ஸம்ஶயமபி ।
க்ஷயம் த்³ராக்ஸர்வாணி ப்ரணய மம கர்மாணி த³யயா
பரம் த்வம் ஸ்வாத்மாநம் ப்ரத²ய ரமணேஶாந ஹ்ரு’த³யே ॥ 38॥
த்வமாத்மா விஶ்வேஷாம் ஹ்ரு’த³யகுஹரே பா⁴ஸி விமல:

பராத்மம்ஸ்தே தி³வ்யம் பத³ஸரஸிஜத்³வந்த்³வமது⁴நா ।
ப்ரபந்நோऽஸ்மி ப்³ரஹ்மந் கு³ருரமண மாம் ஶாதி⁴ க்ரு’பயா
யதா²ஹம் க³ச்சே²யம் ப⁴வஜலதி⁴பாரம் தவ பத³ம் ॥ 39॥
அஹம் தை³ந்யாகா³ரஸ்த்வமஸி விப⁴வாநாம் ஜநநபூ⁴-
ர்மஹாமூடோ⁴ऽஹம் த்வம் ஹ்யஸி நிகி²லவிஜ்ஞாநநிலய: ।
பிபாஸாஶ்ராந்தோऽஹம் த்வமஸி ஶிவபீயூஷலஹரீ
கு³ருஸ்த்வம் ஶிஷ்யோऽஹம் ரமணப⁴க³வந்பாஹி த³யயா ॥ 40॥
கராலே ஸிம்ஹாஸ்யே யதி³ பததி ஹா ப்ராணிநிகர:
ப்ரணஷ்டோ நிர்ஜீவோ ப⁴வதி விகலஶ்ச ப்ரக்ரு’தித: ।
தவாசார்யஸ்யைவம் ஹ்யமலகருணாத்³ரு’ஷ்டிகலயா
ப⁴வேந்நஷ்டோ ஜீவோ பு⁴வி ரமண மந்யேऽத்³பு⁴தமித³ம் ॥ 41॥
முமுக்ஷுர்ஜிஜ்ஞாஸுர்ய இஹ மநுஜ: பூர்வஸுக்ரு’தை:
ஶ்வபாகோ கோ³ருண்டோ³ யவநகுலஜோ வா ப⁴வது கிம் ।
ஸ யாதி த்வத்³வக்த்ரப்ரஸரது³பதே³ஶாத்மஸுத⁴யா
பரம் ம்ரு’த்யோ: பாரம் ரமண தவ ஸாம்யம் ச ப⁴ஜதி ॥ 42॥
ஸபா⁴ஷ்யம் ஸித்³தா⁴ந்தம் தவ மஹிதஸத்³த³ர்ஶநக³தம்
ஹ்ரு’தா³ பாயம் பாயம் ரமணப⁴க³வந் பண்டி³தக³ண: ।
ப்ரஹ்ரு’ஷ்டஸ்த்ரு’ப்தாத்மா ப⁴வதி க³தஸந்தே³ஹதிமிரோ

ந கஸ்மை த்வத்³வாணீ தி³ஶதி ஶிவகைவல்யபத³வீம் ॥ 43॥
குதோऽயம் ஸம்ஸார: ப்ரப⁴வதி குதோऽஜ்ஞாநதிமிரம்
குதோ ஜீவேஶாநௌ ப⁴வதி கத²மத்³வைததி⁴ஷணா ।
ஸ்வதத்த்வஸ்ய ஜ்ஞாநே கிமிஹ கு³ருஶிஷ்யத்வகத²நம்
சிதா³நந்தா³காரே ஜயதி ரமணே ஶ்ரீப⁴க³வதி ॥ 44॥
அநித்யே லோகேऽஸ்மிந்நஸுக²ப⁴ரிதேऽவாப்ய ஜநநம்
பரம் நித்யம் ஸத்யம் ஹ்ரு’த³யரமணம் ஶாஶ்வதஸுக²ம் ।
ப⁴வந்தம் ப்ராப்தா யே ரமணப⁴க³வந் புண்யபுருஷா:
க்ரு’தார்த²த்வம் தேஷாம் கத²மிவ கவீந்த்³ர: கத²யது ॥ 45॥
விதி³த்வா யம் தே³வம் தரதி பு⁴வி ம்ரு’த்யும் தநுத⁴ரோ
யதோ நாந்ய: பந்தா²இதி ப⁴ணதி முக்த்யை ஶ்ருதிரபி ।
த்வமேவாயம் தே³வோ ஹ்ரு’த³யரமண:ஸர்வஜக³தாம்
மஹாத்மந்த்ஸம்பூஜ்யே ஜக³தி மஹிமா தே விஜயதே ॥ 46॥
விநா ஸ்வாத்மஜ்ஞாநம் க்வசந மநுஜ: கோऽபி விமலாம்
கதா³சித்³யாத்யுர்வ்யாம் கத²மபி ந நிர்வாணபத³வீம் ।
இதி ஜ்ஞாநஜ்யோதி: ப்ரகடிதவதோ பா⁴ரதபு⁴வி
ப்ரபா⁴ தே ப்³ரஹ்மாண்டே³ ரமண லஸதீஶாநயஶஸா ॥ 47॥
அஹம் ப்³ரஹ்மாஸ்மீதி ஶ்ருதிஹ்ரு’தி³ வசஸ்தத்த்வமஸி சே-
த்யயம் ஹ்யாத்மா ப்³ரஹ்மேத்யபி க³தி³தமித்த²ம் யத³மலம் ।
சிதா³நந்த:³ஸத்யம் தத³ஸி ரமண ப்³ரஹ்ம பரமம்
ஹ்யஹம் த்வம் த்வம் சாஹம் நநு ரமண நாநாஸ்தி கிமிஹ ॥ 48॥
பரம் ப்³ரஹ்மாநந்த³ம் விமலமநக⁴ம் ஶாஶ்வதமஜம்
ஶிவம் பூர்ணம் ஶாந்தம் பரமஶுப⁴ரூபம் ஹ்யபி⁴நவம் ।
ப்ரபஞ்சாதீதம் ஶம் த்ரிகு³ணரஹிதம் நித்யமுதி³தம்
மஹர்ஷிம் வந்தே³ஶ்ரீரமணப⁴க³வந்தம் ஹ்ரு’தி³முதா³॥ 49॥
நமஸ்தே பூர்ணாய த்ரிபு⁴வநமயாயாகி²லவிதே³
நமஸ்தே நித்யாய ப்ரக்ரு’திரஹிதாயாத்மமஹஸே ।
நமஸ்தே ஶுத்³தா⁴ய ப்ரணதஜநநாதா²ய விப⁴வே
நமஸ்தே பூ⁴ம்நே ஶ்ரீரமணகு³ரவே ஶ்ரீப⁴க³வதே ॥ 50॥

நமோ மஹ்யம் கர்த்ரே நிகி²லபு⁴வநாதா⁴ரவபுஷே
நமோ மஹ்யம் ஜ்ஞாத்ரே வயுநமயரூபாய கவயே ।
நுமோ மஹ்யம் தா⁴த்ரே நக³வரநிவாஸாய முநயே
நமோ மஹ்யம் ப⁴ர்த்ரே ஹ்ரு’த³யரமணாயேஹ ஸததம் ॥ 51॥
விஶேஷார்தா²லக்⁴வீ “நரபதிம்ரு’கே³ந்த்³ரேண” ப⁴ணிதா
புநாநா ஸ்வாத்மாநம் ரமணலஹரீயம் விஜயதே ।
அநேந ஸ்தோத்ரேண ஸ்மரதி ரமணம் ய: ஶுப⁴மதி:
ப்ரஸாத³ஸ்தஸ்யாஸ்ய ப்ரவஹதி பரஸ்யாகி²லகு³ரோ:॥ 52॥
இதி ஶ்ரீநரேந்த்³ரகேஸரிஶர்மப்ரணீதா ஶ்ரீரமணலஹரீ ॥
ஶ்ரீரமணார்பணமஸ்து ॥

